
REPUBLIKA E SHQIPËRISË

KOMISIONI QENDROR I ZGJEDHJEVE

V E N D I M

PËR CAKTIMIN E DATËS PËR PËRSËRITJEN E ZGJEDHJEVE NË NJËSITË ZGJEDHORE NË TË CILAT ZGJEDHJET JANË SHPALLUR TË PAVLEFSHME
Komisioni Qendror i Zgjedhjeve, në mbledhjen e datës 22.07.2011, me pjesëmarrjen e: 

Arben
          RISTANI-


Kryetar

Artan   
LAZAJ-


          Anëtar

Hysen

OSMANAJ-


Anëtar

Klement 
ZGURI-


Anëtar
Pandeli 
VARFI- 


Anëtar

Vera

SHTJEFNI-


Anëtare

shqyrtoi çështjen me:
OBJEKT:
Për caktimin e datës për përsëritjen e zgjedhjeve në njësitë zgjedhore në të cilat zgjedhjet janë shpallur të pavlefshme.
BAZA LIGJORE: 
Neni 21, pika 1 dhe nenit 161, pika 6, të Ligjit nr.10019, datë 29.12.2008 “Kodi Zgjedhor i Republikës së Shqipërisë”,  
Komisioni Qendror i Zgjedhjeve, pasi shqyrtoi dokumentacionin e paraqitur, 
V Ë R E N

Më datë 8 Maj 2011 u zhvilluan zgjedhjet për Organet e Qeverisjes Vendore të vitit 2011. Më datën 8 Maj 2011 në njësitë zgjedhore  Komuna Shllak dhe Komuna Pishaj, nuk u zhviluan zgjedhjet për kryetar dhe për këshill, në njësinë zgjedhore Komuna Mollas, nuk u zhvilluan zgjedhjet për këshillin. KQZ me vendimin 1193, datë 12.07.2011 “Për shpalljen e pavlefshme të zgjedhjeve për Organet e Qeverisjes Vendore në disa zona zgjedhore në të cilat nuk u zhvilluan zgjedhjet në datë 8 Maj 2011”. Për mungese kuorumi vendosi të rrezojë kërkesën për shpalljen e të pavlefshme të zgjedhjeve në këto njësi vendore. Kundër vendimit nr.1193, datë 12.07.2011 të KQZ-së ushtroi të drejtëne ankimit në Kolegjin Zgjedhor Partia Lëvizja Socialiste për Integrim. Kolegji Zgjedhor me vendimin nr.90, date 22.07.2011, i shpalli të pavlefshme zgjedhjet në këto njësi zgjedhore, për organet përkatëse.  
Gjithashtu në përfundim të procedurave ankimore të ankimeve në rrugë administrative të vendimeve të KZQV-ve në KQZ dhe të ankimeve në rrugë gjyqësore të vendimeve të KQZ-së në Kolegjin Zgjedhor, janë shpallur zgjedhje të pavlefshme në njësitë zgjedhore Komuna Zall Dardhë, Komuna Papër, Komuna Shalë, Komuna Armen, Kolsh, Komuna Finiq, Komuna Qendër Skrapar për Kryetar. 
Neni 161, pika 6 përcakton se, zgjedhjet e shpallura të pavlefshme për të cilat KQZ, apo sipas rastit Kolegji Zgjedhor ka vendosur përsëritjen, përsëriten në një ditë të vetme për të gjitha njësitë zgjedhore. KQZ me përfundimin e procedurave ankimore ose me kalimin e afteve ligjore të ankimit, cakton datën e përsëritjes së zgjedhjeve. Përsëritja e zgjedhjeve zhvillohet jo më vonë se 4 javë nga data e vendimit.
Në përfundim të procedurave ankimore rezulton se është vendosur përsëritja e zgjedhjeve në 10 njësi zgjedhore, dhe koha e mjaftueshme për realizimin e e zgjedhjeve në këto njësi është brenda datës 31.07.2011 
PËR KËTO ARSYE
Bazuar në nenin 21, pika 1 dhe neni 161, pika 6, të Ligjit nr.10019, datë 29.12.2008 “Kodi Zgjedhor i Republikës së Shqipërisë”, Komisioni Qendror i Zgjedhjeve, 

V E N D O S I

1. Të caktoj datën 31.07.2011 për përsëritjen e zgjedhjeve në njësitë zgjedhore si më poshtë:

a. Komuna Shllak Qarku Shkodër për kandidatët për kryetar dhe për këshillin e komunës;
b. Komuna Pishaj Qarku Elbasan, për kandidatët për kryetar dhe për këshillin e komunës;
c. Komuna Mollas Qarku Korçë, për këshillin e komunës;
d. Komuna Shalë Qarku Shkodër për kandidatët për kryetar;
e. Komuna Kolsh Qarku Lezhë për kandidatët për kryetar;

f. Komuna Armen Qarku Vlorë për kandidatët për kryetar komune;
g. Komuna Finiq Qarku Vlorë për kandidatët për kryetar komune;

h. Komuna Qendër Skrapar, Qarku Berat për kandidatët për kryetar Komune
i. Komuna Zall Dardh, Qarku Diber për kandidatët për kryetar Komune.

j. Komuna Paper, Qarku Elbasan për kandidatët për kryetar Komune

Kundёr kёtij vendimi mund tё bёhet ankim nё Kolegjin Zgjedhor, pranё Gjykates sё Apelit Tiranё, brenda 5 ditёve nga shpallja e kёtij vendimi.
Ky vendim hyn në fuqi menjëherë.

                             Nr. 1194  i Vendimit    Data 22.07.2011 e Vendimit  Ora 18.00 e Vendimit
         Për caktimin e datës për përsëritjen e zgjedhjeve në ato njësi zgjedhore ku zgjedhjet janë shpallur të pavlefshme. 

